
Kérkimet arkeologjike né Lin/ Konfirmohet shtrirja e sitit palafit mbi 6 hektaré

CNR

23 Shrator 2026, 15:57, Kuluré CNA

Siti palafit i Linit vijon t& zbulojé t& dhéna té reja pér historiné e vendbanimeve prehistorike né Europé. Studimet e fundit kané konfirmuar njé shtrirje prej mé shumé se 6 hektarésh,
duke e renditur sitin ndér vendbanimet palafite mé té réndésishme té rajonit.

Kérkimet, gé po zhvillohen né toké dhe nén ujérat e Ligenit té Ohrit, synojné té pércakiojné me sakié strukiurén dhe shirirjen e vendbanimit, ndérsa rezultatet e deritanishme po hapin
rrugén pér njé projekt mé té gjeré kérkimor né vitet e ardhshme.

Gjaté kétij sezoni jané pérdorur karotazhe manuale pér marrjen e kampioneve nga shtresat kulturore, ndérsa paralelisht po kryhen studime gjecfizike pér identifikimin e strukturave
qé& mund té udh&hegin gérmimet e ardhshme.

“Kemi té bé&jmé me njé sit i cili &shté mé i madh se 6 hektaré. Kjo na intereson pér té planifikuar edhe ndértuar njé strategji ndérhyrjeje mé té miré
pér sa i pérket pjesés sé njohjes dhe studimit té kétij siti. Kryesisht kemi pérdorur metoda té cilat béjné kampionimin e shtresave kulturore
népérmjet karotazheve manuale, ku materiali i rikuperuar éshté né njé gjendje shumé € miré konservimi”,-tha Adrian Anastasi, Drejtues 1
Kérkimeve.

Njé pjesé e réndésishme e kérkimeve po zhvillohet edhe nén ujé. Studiuesit po analizojné strukturat mbrojtése té vendbanimit, t& njohura si palisata, ndérsa kampionet
dendrokronologjike po ndihmojné né pércaktimin e karakteristikave dhe kronologjisé sé tyre. Pikérisht ruajtja e jashtézakonshme e materialeve organike e bén Lini 3 njé sit me
interes t& veganté pér arkeologjiné europiane.

-

Bashkédrejtuesi i projektit, Martin Hinz nga Universiteti i Bernés, e konsideron sitin si njé prej pikave mé té réndésishme pér studimin e prehistorisé né Shqgipéri dhe Europé. Sipas tij,
vendbanimi pérfagéson rreth 2 mijé vjet histori banimi, ndérsa kombinimi i kérkimeve né toké dhe nén ujé mundéson studimin e njé sasie té madhe materialesh organike té ruajtura.

“Doli té jeté njé nga vendbanimet mé t€ vjetra me palafite né Evropé dhe ka njé potencial gjigant, gjithashtu pér shkak té ruajtjes sé materialit kétu
dhe pér faktin se pérfagéson 2,000 vjet histori banimi, duke nisur nga viti 5,800 para Krishtit e deri né vitin 4,000 para Krishtit”,-tha Hinz.

Kérkimet e kétij viti shérbejné si fazé pérgatitore pér njé projekt mé t& madh, gé pritet t& vijojé né vitet e ardhshme. Studiuesit po ndértojné gjithashtu njé model 3D t& zonave ende té
pagérmuara, pér té pércakiuar shpérndarjen e shtyllave prej druri dhe pér té kuptuar mé garté shtrirjen e ploté té vendbanimit.

Studimet e métejshme pritet té sjellin t& dhéna té reja pér organizimin, strukturén dhe ményren e jetesés sé komuniteteve g& banonin né zonén e Linit mijéra vite mé paré. Studiuesit
shaqiptaré dhe té huaj synojné qé kérkimet e ardhshme ta zgjerojné mé tej njohjen e njé prej siteve mé t& réndésishme palafite té rajonit./CNA

